
তথ্যবিবরণী                                                                                                               নম্বর : ৩৯২৭
বঙ্গবন্ধু বহু শতাব্দীর মহানায়ক
                     -- সমাজকল্যাণ মন্ত্রী
ঢাকা, ১ ভাদ্র (১৬ আগস্ট) :


সমাজকল্যাণ মন্ত্রী নুরুজ্জামান আহমেদ বলেছেন, জাতির পিতা বঙ্গবন্ধু শেখ মুজিবুর রহমান অবিলুপ্ত একটি জাতিসত্তার পুনরুদ্ধারকারী। তিনি নব্য বাংলার জনক। বঙ্গবন্ধুকে বলা হয়ে থাকে শতাব্দীর মহানায়ক, আসলে তিনি বহু শতাব্দীর মহানায়ক। 


মন্ত্রী আজ জাতির পিতা বঙ্গবন্ধু শেখ মুজিবুর রহমানের ৪৬তম শাহাদাত বার্ষিকী ও জাতীয় শোক দিবস ২০২১ উপলক্ষে নর্দান বিশ^বিদ্যালয় কর্তৃক আয়োজিত আলোচনা সভায় ভার্চুয়ালি যুক্ত হয়ে প্রধান অতিথির বক্তব্যে এসব কথা বলেন।

আলোচনা অনুষ্ঠানে অন্যান্যের মধ্যে যুক্ত ছিলেন, নর্দান বিশ^বিদ্যালয়ের ট্রাস্টি বোর্ডের চেয়ারম্যান প্রফেসর আবু ইউসুফ মোহাম্মদ আবদুল্লাহ, প্রফেসর নজরুল ইসলাম ও প্রফেসর আনোয়ারুল করিম প্রমুখ।

মন্ত্রী বঙ্গবন্ধুর জীবন ও আদর্শ নিয়ে আলোকপাত করতে গিয়ে বলেন, তিনি সাহসিকতার সাথে আজীবন আন্দোলন ও সংগ্রাম করে পাকিস্তানি শাসকদের বিরুদ্ধে সফলতা লাভ করেছেন। একজন মানুষ একটি ইতিহাস সৃষ্টি করতে পারেন, আবার ইতিহাসও তার প্রয়োজনে একজন মানুষের আবির্ভাব ঘটাতে পারে। বঙ্গবন্ধু শেখ মুজিবুর রহমান এমনি একজন মানুষ ইতিহাসের প্রয়োজনে তার আবির্ভাব। আবার তিনি ইতিহাসে একটি নতুন অধ্যায় যোগ করে গেছেন। নতুন ইতিহাস সৃষ্টি করে গেছেন।
 
নুরুজ্জামান আহমেদ আরো বলেন, বঙ্গবন্ধু যুদ্ধবিধ্বস্ত একটি দেশকে মাত্র সাড়ে তিন বছরে স্বল্পোন্নত দেশে উন্নীত করেছিলেন। আজকে বাংলাদেশ উন্নয়নশীল দেশের মর্যাদা পেয়েছে। শীঘ্রই বাংলাদেশ উন্নত ও সমৃদ্ধ সোনার বাংলা হিসেবে গড়ে উঠবে; জাতির পিতার স্বপ্ন পূরণ হবে।
#

জাকির/সাহেলা/সঞ্জীব/জয়নুল/২০২১/২২২০ঘণ্টা 
তথ্যবিবরণী                                                                                                               নম্বর : ৩৯২৬
জাতি হিসেবে আমাদের কলঙ্ক মোচনের জন্যই বঙ্গবন্ধুর খুনিদের সাজা নিশ্চিত করা জরুরি
                                                                                                  -- আইনমন্ত্রী
আম্মান, (জর্ডান) (১৬ আগস্ট) :


জর্ডানস্থ বাংলাদেশ দূতাবাসের উদ্যোগে জাতীয় শোক দিবসের ধারাবাহিক অনুষ্ঠানের অংশ হিসেবে ১৬ আগস্ট একটি ওয়েবিনারের আয়োজন করা হয়েছে। আম্মানে অবস্থিত বাংলাদেশ দূতাবাস মুজিববর্ষ ও স্বাধীনতার সুবর্ণ জয়ন্তী উপলক্ষ্যে বছরব্যাপী ওয়েবিনার সিরিজ আয়োজন করছে। শোকাবহ আগস্ট উপলক্ষ্যে আয়োজিত এই ওয়েবিনারটি দূতাবাসের ৮ম আয়োজন।   

 
ওয়েবিনারে প্রধান অতিথি হিসেবে উপস্থিত ছিলেন আইন, বিচার ও সংসদ বিষয়ক মন্ত্রী আনিসুল হক, বিশেষ অতিথি হিসেবে ছিলেন জর্ডানের প্রিন্সেস বাসমা বিন্তে আলী এবং বাংলাদেশ মানবাধিকার কমিশনের চেয়ারম্যান নাসিমা বেগম। ঢাকা বিশ্ববিদ্যালয়ের সাবেক প্রোভিসি প্রফেসর নাসরিন আহমেদ উক্ত ওয়েবিনারে গেস্ট অভ্ অনার হিসেবে বিশেষ বক্তব্য রাখেন। রাষ্ট্রদূত নাহিদা সোবহানের সঞ্চালনায় অনুষ্ঠিত ওয়েবিনারে অন্যান্যদের মধ্যে মুক্তিযুদ্ধ জাদুঘরের ট্রাস্টি গবেষক মফিদুল হক এবং সাংবাদিক সৈয়দ বদরুল আহসান বক্তব্য রাখেন।    


মন্ত্রী তাঁর বক্তব্যে বলেন, বঙ্গবন্ধু হত্যা বিশ্ব ইতিহাসে মানবাধিকার ও মানবতার এক কলঙ্কজনক অধ্যায়। হত্যার বিচার বন্ধে ইনডেমনিটি অধ্যাদেশ জারি পৃথিবীর ইতিহাসেও বিরল। একটি জাতির স্বপ্নদ্রষ্টাকে তাঁর পরিবার এমনকি শিশুসন্তানসহ হত্যা বর্বরতার এক নিকৃষ্ট উদাহরণ। বঙ্গবন্ধুকে হত্যার পর সরকারি পৃষ্ঠপোষকতায় খুনিদের পুনর্বাসন করা হয়েছে। হত্যাকারীদের বিচার না করার প্রবণতা রাষ্ট্রের মানবাধিকার ও আইনের প্রতি চরম হুমকি। ২১ বছর পর আওয়ামী লীগ সরকার ৯৬ সালে ক্ষমতায় এসেই বঙ্গবন্ধু হত্যার বিচারের উদ্যোগ নেয়। প্রচলিত ব্যবস্থায়ই বঙ্গবন্ধু হত্যার বিচার সম্পন্ন করে খুনিদের রায় কার্যকরের উদ্যোগ নেয়া হয়। আইনের শাসন ও ন্যায় প্রতিষ্ঠার জন্য বঙ্গবন্ধু হত্যার বিচার ও রায় কার্যকর করা প্রয়োজন। জাতি হিসেবে আমাদের কলঙ্ক মোচনের জন্যই বঙ্গবন্ধুর খুনিদের সাজা নিশ্চিত করা জরুরি এবং এই বিষয়ে আমাদের চেষ্টা অব্যাহত থাকবে। আশার কথা হলো দেরিতে হলেও বাংলাদেশ আইনের শাসনকে প্রতিষ্ঠিত করতে পেরেছে। আজকের বাংলাদেশের অগ্রযাত্রা যার হাত ধরে এগিয়ে চলেছে তা বঙ্গবন্ধুর কন্যা প্রধানমন্ত্রী শেখ হাসিনার দৃঢ় নেতৃত্বের ফসল। নিরলসভাবে তিনি বাংলাদেশের স্থপতি বঙ্গবন্ধুর আদর্শকেই বাস্তবায়ন করে চলেছেন। 


জর্ডানের প্রিন্সেস বাসমা বিন্তে আলী বলেন, বাংলাদেশের অস্তিত্ব এবং শেখ মুজিবুর রহমানের নাম ওতপ্রোত ভাবে জড়িত। বাংলাদেশ নামক রাষ্ট্রের অভ্যুদয়ের কারিগর ছিলেন শেখ মুজিবুর রহমান। এমন একজন নেতা, একজন দূরদর্শী রাষ্ট্রনায়ককে হত্যা সত্যিই হতাশা ও বেদনাদায়ক। তিনি বঙ্গবন্ধুর আত্মার রুহের মাগফিরাত কামনা করেন। প্রিন্সেস বাসমা বিন্তে আলী বাংলাদেশের বর্তমান অগ্রযাত্রার সাফল্যও কামনা করেন।  

   
অনুষ্ঠানের সঞ্চালক রাষ্ট্রদূত নাহিদা সোবহান তাঁর স্বাগত বক্তব্যের প্রারম্ভে জাতির পিতা শেখ মুজিবুর রহমান ও তাঁর পরিবারের নিহত সকল শহিদের প্রতি গভীর শ্রদ্ধা নিবেদন করেন। অনুষ্ঠানের শুরুতেই এক মিনিট নীরবতা পালন করা হয়। 

#

সাহেলা/সঞ্জীব/জয়নুল/২০২১/২২১৫ঘণ্টা 

তথ্যবিবরণী                                                                                                 নম্বর :  ৩৯২৫
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ১ ভাদ্র (১৬ আগস্ট) :
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৩৩ হাজার ১৫ জনের নমুনা পরীক্ষা করে ৬ হাজার ৯৫৯ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ২৫ হাজার ৮৬১ জন। 

 


গত ২৪ ঘণ্টায় ১৭৪ জন-সহ এ পর্যন্ত ২৪ হাজার ৩৪৯ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৩ লাখ ১ হাজার ৯৬৬ জন।

 

#

ফেরদৌস/সাহেলা/সঞ্জীব/সেলিম/২০২১/২১৩০ ঘণ্টা 

তথ্যবিবরণী                                                                                              নম্বর : ৩৯২৪
জাতীয় সংসদের চতুর্দশ অধিবেশন শুরু ১ সেপ্টেম্বর
ঢাকা, ১ ভাদ্র (১৬ আগস্ট) :


রাষ্ট্রপতি মোঃ আবদুল হামিদ ১ সেপ্টেম্বর রোজ বুধবার বিকাল ৫ টায় একাদশ জাতীয় সংসদের চতুর্দশ (২০২১ খ্রিস্টাব্দের ৪র্থ) অধিবেশন আহ্বান করেছেন। 


রাষ্ট্রপতি গণপ্রজাতন্ত্রী বাংলাদেশের সংবিধানের ৭২ অনুচ্ছেদের (১) দফায় প্রদত্ত ক্ষমতাবলে এ অধিবেশন আহ্বান করেন।
#

তারিক/সাহেলা/সঞ্জীব/জয়নুল/২০২১/২১৩০ঘণ্টা 

তথ্যবিবরণী                                                                                                               নম্বর : ৩৯২৩
বঙ্গবন্ধুকে হারানোর সেই দুঃসহ স্মৃতি এখনও বয়ে বেড়াচ্ছে গোটা জাতি                                                                                   
                                                                 -- অর্থমন্ত্রী
ঢাকা, ১ ভাদ্র (১৬ আগস্ট) :


আগস্ট মাস বাঙালির জীবনে শোকাহত ও অভিশপ্ত মাস, বেদনা আর শোকের দুর্বিষহ স্মৃতির মাস। ঘাতকদের উদ্যত অস্ত্রের সামনে ভীতসন্ত্রস্ত বাংলাদেশ বিহ্বল হয়ে পড়েছিল শোকে আর অভাবিত ঘটনার আকস্মিকতায়। কাল থেকে কালান্তরে জ্বলবে এ শোকের আগুন। বিশাল হৃদয়ের যে মানুষটিকে কারাগারে বন্দি রেখেও পাকিস্তানি হানাদাররা স্পর্শ করার সাহস দেখাতে পারেনি, অথচ স্বাধীন বাংলার মাটিতে নির্মমভাবে সপরিবারে তাঁকে জীবন দিতে হয়েছে। জাতির পিতা বঙ্গবন্ধুকে হারানোর সেই দুঃসহ স্মৃতি এখনও বয়ে বেড়াচ্ছে গোটা জাতি।

অর্থমন্ত্রী আ হ ম মুস্তফা কামাল আজ ঢাকায় বীমা উন্নয়ন ও নিয়ন্ত্রণ কর্তৃপক্ষ আয়োজিত স্বাধীনতার মহান স্থপতি জাতির পিতা  বঙ্গবন্ধু শেখ মুজিবুর রহমানের ৪৬তম শাহাদত বার্ষিকী উপলক্ষ্যে এক ভার্চুয়াল আলোচনা সভা ও দোয়া মাহফিলে প্রধান অতিথির বক্তব্যে এসব কথা বলেন। 


মন্ত্রী বলেন, স্বায়ত্তশাসন থেকে স্বাধিকার, স্বাধিকার থেকে স্বাধীনতা আন্দোলনের উত্তরণ এ সমস্ত কিছুর অগ্রভাগে ছিলেন বঙ্গবন্ধু শেখ মুজিবুর রহমান, তিনি ছিলেন আন্দোলনের স্থপতি। তিনি আরো বলেন, যুদ্ধবিধ্বস্ত বাংলাদেশের ক্ষতির পরিমাণ এবং ভয়াবহতা ছিল অবর্ণনীয়। বাংলাদেশ ব্যাংকের হিসাবমতে, সারাদেশের মানুষের হাতে তখন মাত্র চার কোটি টাকার মতো ছিল। বৈদেশিক মুদ্রার কোনো মজুত বাংলাদেশ ব্যাংকে ছিল না। এমন একটি বিধ্বস্ত অবস্থা থেকে বাংলাদেশকে দাঁড় করাতে আপ্রাণ চেষ্টা করেছিলেন বঙ্গবন্ধু। একটি ধ্বংসস্তুপের ছাই থেকে শুরু করেন বঙ্গবন্ধু, তার নেওয়া সেসব যুগান্তকারী পদক্ষেপের সুফল বাংলাদেশের মানুষ ভোগ করে চলেছে, যার ভিত্তিভূমির ওপর আজ দাঁড়িয়ে আছে দেশের উন্নয়ন ও অর্থনীতি। সোনার বাংলা গঠনের মজবুত ভিত বঙ্গবন্ধুর হাতেই তৈরি। 


বীমা উন্নয়ন ও নিয়ন্ত্রণ কর্তৃপক্ষের চেয়ারম্যান ড. মোশাররফ হোসেন এফসিএ’র সভাপতিত্বে সভায় বিশেষ অতিথি হিসাবে আরো উপস্থিত ছিলেন বাংলাদেশ ইন্স্যুরেন্স অ্যাসোসিয়েশনের প্রেসিডেন্ট শেখ কবির হোসেন। 


অনুষ্ঠানে ১৫ই আগস্টের সকল শহিদের আত্মার মাগফিরাত কামনা করে বিশেষ দোয়া পরিচালনা করা হয়।
#

তৌহিদুল/সাহেলা/সঞ্জীব/জয়নুল/২০২১/২১০০ঘণ্টা

তথ্যবিবরণী                                                                                                             নম্বর : ৩৯২২
দেশের জন্য ত্যাগ কোনোদিন বৃথা যায় না
                             -- শ্রম প্রতিমন্ত্রী
ঢাকা, ১ ভাদ্র (১৬ আগস্ট) :


শ্রম ও কর্মসংস্থান প্রতিমন্ত্রী বেগম মন্নুজান সুফিয়ান বলেছেন, দেশের জন্য ত্যাগ স্বীকার করলে তা কোনদিন বৃথা যায় না। দেশের জন্য বঙ্গবন্ধুর ত্যাগকে শ্রদ্ধাভরে স্মরণ করে তাঁর আদর্শকে বুকে ধারণ দেশকে বঙ্গবন্ধুর স্বপ্নের সোনার বাংলা গড়তে অবদান রাখতে হবে। 


আজ রাজধানীর বিজয়নগরে শ্রম ভবনের সম্মেলনকক্ষে স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী এবং জাতীয় শোক দিবস উপলক্ষে শ্রম ও কর্মসংস্থান মন্ত্রণালয় আয়োজিত আলোচনাসভা ও  দোয়া মাহফিলে প্রধান অতিথির বক্তৃতায় প্রতিমন্ত্রী এসব কথা বলেন।

প্রতিমন্ত্রী বলেন, বঙ্গবন্ধুর কাছে বাঙালি জাতি চিরঋণী। জাতি কোনোদিনই এ ঋণ শোধ করতে পারবে না। সপরিবারে বঙ্গবন্ধু হত্যাকাণ্ড আন্তর্জাতিক ষড়যন্ত্রের অংশ। ষড়যন্ত্রকারীরা বঙ্গবন্ধুকে হত্যা করলেও তাঁর আদর্শকে হত্যা করতে পারেনি। জাতির পিতা ছিলেন মানবতার ফেরিওয়ালা। মহানুভব বঙ্গবন্ধুর স্বপ্নের সোনার বাংলা গড়তে সবাইকে আত্মনিয়োগ করতে হবে। আজকে সবাইকে শপথ নিতে হবে ১৫ আগস্টের শোককে শক্তিতে রূপান্তর করে শেখ হাসিনার হাতকে শক্তিশালী করতে হবে।

আলোচনাসভা ও দোয়া মাহফিলে মন্ত্রণালয়ের সচিব (অতিরিক্ত দায়িত্ব) সাকিউন নাহার বেগম এর সভাপতিত্বে শ্রম আলীপ ট্রাইব্যুনাল এর চেয়ারম্যান বিচারপতি মোঃ ফারুক, নিম্নতম মজুরি বোর্ড এর চেয়ারম্যান সুলতান মাহমুদ অতিরিক্ত সচিব জেবুন্নেছা করিম,  কলকারখানা ও প্রতিষ্ঠান পরিদর্শন অধিদপ্তরের মহাপরিদর্শক মো নাসির উদ্দীন আহমেদ, শ্রম অধিদপ্তরের মহাপরিচালক গৌতম কুমারসহ মন্ত্রণালয় এর অধীনস্থ অধিদপ্তর, দপ্তর-সংস্থাসমূহের ঊর্ধ্বতন কর্মকর্তাগণ উপস্থিত ছিলেন। 


অনুষ্ঠানের শেষ পর্যায়ে জাতির পিতা বঙ্গবন্ধু শেখ মুজিবুর রহমান এবং বঙ্গমাতা বেগম ফজিলাতুন্নেছা মুজিবসহ ৭৫ সালের ১৫ আগস্টে শাহাদতবরণকারী সকল শহিদের রুহের মাগফিরাত কামনা করে বিশেষ দোয়া ও মোনাজাত করা হয়।
#

আকতারুল/সাহেলা/সঞ্জীব/জয়নুল/২০২১/২০৫৫ঘণ্টা 

তথ্যবিবরণী                                                                                                 নম্বর :  ৩৯২১

 

সপরিবারে বঙ্গবন্ধু ও জাতীয় চার নেতাকে হত্যা করেও 

প্রধানমন্ত্রী শেখ হাসিনার জন্য ওরা বাংলাদেশকে খুন করতে পারেনি

                                               -- ডাক ও টেলিযোগাযোগ মন্ত্রী

ঢাকা, ১ ভাদ্র (১৬ আগস্ট) :

ডাক ও টেলিযোগাযোগ মন্ত্রী মোস্তাফা জব্বার বলেছেন, বঙ্গবন্ধুকে সপরিবারে ও জাতীয় চার নেতাকে  হত্যার মূল উদ্দেশ্যই ছিলো বাংলাদেশ রাষ্ট্রকে খুন করা। বঙ্গবন্ধুর অনুপস্থিতে তার নীতি ও আদর্শ প্রতিষ্ঠায় যাতে কেউ নেতৃত্ব দিতে না পারে সে জন্য স্ত্রী-সন্তানসহ নিকটাত্মীয় এমনকি জেল খানায় জাতীয় চার নেতাকে হত্যা করা হয়। কিন্তু বঙ্গবন্ধুর কন্যা শেখ হাসিনার জন্য তাদের উদ্দেশ্য সফল হয়নি। তিনি ও তার বোন শেখ রেহানা ঘটনাচক্রে দেশের বাইরে থাকায় তারা বেঁচে যাওয়ায় পাকিস্তানি ষড়যন্ত্রকারীদের সেই স্বপ্ন পূরণ হয়নি। পঁচাত্তরের পর ৬ বছরের শরণার্থী জীবন ও  ৮১ সালে দেশে ফেরার পর ১৫ বছর মরণপণ যুদ্ধ করে ২১ বছরের জঞ্জাল অপসারণ করে শেখ হাসিনার হাত ধরেই বঙ্গবন্ধু ঘোষিত অর্থনৈতিক মুক্তির সংগ্রামে বাংলাদেশ আজ বিশ্বের বিস্ময়।


মন্ত্রী আজ ঢাকায় জাতীয় শোক দিবস উপলক্ষে ডাক ও টেলিযোগাযোগ অধিদপ্তর আয়োজিত ভার্চুয়াল আলোচনা সভায় প্রধান অতিথির বক্তৃতায় এসব কথা বলেন।


টেলিযোগাযোগ অধিদপ্তরের ভারপ্রাপ্ত মহাপরিচালক মোঃ কামরুজ্জামানের সভাপতিত্বে অনুষ্ঠানে ডাক ও টেলিযোগাযোগ বিভাগের সচিব মোঃ আফজাল হোসেন, বিটিআরসির চেয়ারম্যান শ্যাম সুন্দর সিকদার, ডাক ও টেলিযোগাযোগ বিভাগের যুগ্ম-সচিব মুহাম্মদ আবদুল হান্নান, বিটিসিএল-এর ব্যবস্থাপনা পরিচালক ড. মোঃ রফিকুল মতিন, টেলিটক-এর ব্যবস্থাপনা পরিচালক মোঃ সাহাব উদ্দিন বক্তৃতা করেন।


মন্ত্রী বঙ্গবন্ধুর দ্বিতীয় বিপ্লবকে শোষণ-বঞ্চনা,ক্ষুধা ও দারিদ্র্যমূক্ত বাংলাদেশ প্রতিষ্ঠার ঘোষণা উল্লেখ করে বলেন, বঙ্গবন্ধু পুঁজিবাদ, সাম্রাজ্যবাদ ও শোষকদের বিরুদ্ধে আঘাত করেছিলেন। শোষিত ও বঞ্চিতদের পক্ষে বঙ্গবন্ধু রাষ্ট্র প্রতিষ্ঠার পদক্ষেপ নিয়েছিলেন বলেই তাকে দেশি বিদেশি চক্রান্তে হত্যা করা হয়। এরই ধারাবাহিকতায় রাষ্ট্রপরিচালনার চার মূলনীতির মধ্যে জাতীয়তাবাদ নিয়ে বিভ্রান্তি তৈরি করা হয়েছে, সমাজতন্ত্র উচ্চারিত হয়নি এবং ধর্মনিরপেক্ষতাকে বারবার আঘাত করা হচ্ছে। তিনি  বলেন,  দেশের অগ্রগতিতে বঙ্গবন্ধুর উত্তরসূরি হিসেবে প্রধানমন্ত্রী শেখ হাসিনা ডিজিটাল বাংলাদেশ প্রতিষ্ঠার মাধ্যমে ৯৬ থেকে ২০০১ ও গত ১২ বছরে অভাবনীয় উচ্চতায় বাংলাদেশকে উন্নীত করেছেন। বাংলাদেশ আজ উন্নয়নের অগ্রযাত্রায় বিশ্বের রোল মডেল। বঙ্গবন্ধু  শোষিত, বঞ্চিত, অসহায় দরিদ্র মানুষের অধিকার প্রতিষ্ঠায় সারা জীবন সংগ্রাম করেছেন। তারই সুযোগ্য উত্তরসূরি জননেত্রী শেখ হাসিনা গ্রাম ও শহরের মধ্যে বৈষম্য দূর করতে কাজ করছেন। বঙ্গবন্ধুর আদর্শে অনুসারীদের প্রধানমন্ত্রী শেখ হাসিনার উন্নয়নের অগ্রযাত্রাকে বেগবান করতে নিরলসভাবে কাজ করে যাওয়ার আহ্বান জানান মন্ত্রী।

#
শেফায়েত/সাহেলা/সঞ্জীব/সেলিম/২০২১/২০৩০ ঘণ্টা 

তথ্যবিবরণী                                                                                                 নম্বর :  ৩৯২০
 

ইতিহাস বিশ্লেষণ করে নতুন প্রজন্মকে আলোকিত করতে হবে
                                                   -- প্রধানমন্ত্রীর খনিজ সম্পদ বিষয়ক উপদেষ্টা  

ঢাকা, ১ ভাদ্র (১৬ আগস্ট) :

প্রধানমন্ত্রীর বিদ্যুৎ, জ্বালানি ও খনিজ সম্পদ বিষয়ক উপদেষ্টা ড. তৌফিক-ই-ইলাহী চৌধুরী, বীর বিক্রম বলেছেন, ইতিহাস বিশ্লেষণ করে নতুন প্রজন্মকে আলোকিত করতে হবে। বাংলাদেশের সংস্কৃতি-ভাষা-চেতনা বঙ্গবন্ধুর সমার্থক। এ সময় তিনি মুক্তিযুদ্ধের স্মৃতিচারণ করে বাংলাদেশের প্রতি পাকিস্তানিদের বৈষম্য আলোকপাত করেন। 

উপদেষ্টা আজ জাতীয় শোক দিবস-২০২১ উপলক্ষ্যে বিদ্যুৎ, জ্বালানি ও খনিজ সম্পদ মন্ত্রণালয় আয়োজিত ‘বিদ্যুৎ ও জ্বালানি খাতের উন্নয়ন: বঙ্গবন্ধু থেকে শেখ হাসিনা’ শীর্ষক ভার্চুয়াল অনুষ্ঠানে প্রধান অতিথির বক্তব্যে এসব কথা বলেন। তিনি বলেন, বঙ্গবন্ধুকে নিয়ে আরো গবেষণা করা প্রয়োজন।

অনুষ্ঠানে বিশেষ অতিথির বক্তব্যে বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, বঙ্গবন্ধুর শাসনামলেই উন্নত বাংলাদেশের শক্ত ভিত নির্মিত হয়েছে। মুক্তিযুদ্ধের চেতনা নির্ভর একটি সময়োপোযোগী আধুনিক রাষ্ট্র গঠনের জন্য সুদূরপ্রসারী পরিকল্পনা গ্রহণ করেছিলেন। বাস্তবায়ন করেছিলেন হাজারো কর্মসূচি। এ সময় প্রতিমন্ত্রী বলেন, সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান গ্যাস ক্ষেত্র ক্রয় করে; জ্বালানি তেলের মজুত, সরবরাহ ও বিতরণে কোম্পানি গঠন করে জ্বালানি নিরাপত্তা নিশ্চিত করতে অপরিসীম অবদান রেখেছেন। বিদ্যুৎ উৎপাদন, সঞ্চালন ও বিতরণের জন্য গঠন করেছিলেন বাংলাদেশ বিদ্যুৎ উন্নয়ন বোর্ড। 


প্রতিমন্ত্রী আরো বলেন, সোনার বাংলা বিনির্মাণে প্রধানমন্ত্রী শেখ হাসিনা রূপকল্প-২০২১, রূপকল্প-২০৪১, ব-দ্বীপ পরিকল্পনা গ্রহণ করেছেন। তাঁর নেতৃত্বেই প্রায় সমগ্র দেশ বিদ্যুৎ খাতের আওতায় এসেছে; মধ্যম আয়ের দেশে পরিণত হয়েছে; ২০৪১ সালের পূর্বেই উন্নত-সমৃদ্ধ বাংলাদেশ হবে। 

জ্বালানি ও খনিজ সম্পদ বিভাগের সিনিয়র সচিব মোঃ আনিছুর রহমানের সভাপতিত্বে অনুষ্ঠানে অন্যান্যের মাঝে বিদ্যুৎ, জ্বালানি ও খনিজ সম্পদ মন্ত্রণালয় সম্পর্কিত সংসদীয় স্থায়ী কমিটির সভাপতি বেগম ওয়াসিকা আয়েশা খান, বিদ্যুৎ সচিব মোঃ হাবিবুর রহমান, বাংলাদেশ বিদ্যুৎ উন্নয়ন বোর্ড (পিডিবি)-এর চেয়ারম্যান প্রকৌশলী মোঃ বেলায়েত হোসেন, পেট্রোবাংলার চেয়ারম্যান এবিএম আব্দুল ফাত্তাহ ও বীর মুক্তিযোদ্ধা লে. কর্নেল কাজী সাজ্জাদ আলী জহির (অব:) বীর প্রতীক সংযুক্ত থেকে বক্তব্য রাখেন।   
#
আসলাম/সাহেলা/সঞ্জীব/সেলিম/২০২১/১৯৫০ ঘণ্টা 

তথ্যবিবরণী                                                                                                 নম্বর :  ৩৯১৯
 

ঢাকা বিভাগে ত্রাণ সহায়তা কার্যক্রম অব্যাহত

ঢাকা, ১ ভাদ্র (১৬ আগস্ট) :

করোনা ভাইরাস মহামারি পরিস্থিতিতে  মানবিক সহায়তা হিসেবে  সরকারের পক্ষ হতে দেশব্যাপী ত্রাণ সামগ্রী বিতরণ কার্যক্রম পরিচালিত হচ্ছে। গতকাল ঢাকা বিভাগের বিভিন্ন জেলায় এ কার্যক্রম পরিচালিত হয়েছে।

নরসিংদী  জেলায় ত্রাণ হিসেবে  নগদ এক লাখ ৩৭ হাজার  ৫০০ টাকা,  ১২৬ দশমিক ৫০০ মে. টন চাল এবং  ভিজিএফ কার্ডের মাধ্যমে ১ হাজার ৩৭৬ দশমিক ৫৯০ মে. টন চাল বিতরণ করা হয়। এছাড়া ৩৩৩ কলের মাধ্যমে ১ হাজার ৬৬টি পরিবার ও ৫ হাজার ৩৩০ জনকে  আর্থিক সহায়তা প্রদান করা হয়। 


গোপালগঞ্জ জেলায় ত্রাণ হিসেবে  ১০ লাখ টাকা নগদ,  ১৮৯ দশমিক ৮৪০ মে. টন চাল, এবং ভিজিএফ কার্ডের মাধ্যমে ৮৯৩ দশমিক ৬৩ মে. টন চাল, ৩৩৩ কলের মাধ্যমে ১ হাজার ৮৬০ পরিবার ও ৮ হাজার ৩৭০ জনকে ত্রাণ সহায়তা প্রদান করা হয়েছে।   


মুন্সিগঞ্জ  জেলায়  ত্রাণ হিসেবে নগদ ৮ লাখ টাকা এবং ১১৯ মে. টন চাল, ভিজিএফ কার্ডের মাধ্যমে ৬২৩ দশমিক ১৫০ মে. টন চাল এবং ৩৩৩ কলের মাধ্যমে ৫৮টি পরিবার এবং ২৩২ জন লোককে আর্থিক সহায়তা প্রদান করা হয়।

কিশোরগঞ্জ জেলায় ত্রাণ হিসেবে ২৩ লাখ ২৫ হাজার টাকা নগদ এবং ৩২১ মে. টন চাল বিতরণ করা হয়। এছাড়া ভিজিএফ কার্ডের মাধ্যমে ১ হাজার ১০০ দশমিক ৩১০ মে. টন চাল বিতরণ করা হয়। ৩৩৩ কলের মাধ্যমে ৪৮২টি পরিবার ও ২ হাজার ৪১০ জনকে আর্থিক সহায়তা প্রদান করা হয়।

সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#
আনোয়ার/সাহেলা/সঞ্জীব/সেলিম/২০২১/১৯৪০ ঘণ্টা 

তথ্যবিবরণী                                                                                                 নম্বর :  ৩৯১৮
 

বাগেরহাট জেলায় অসহায় মানুষের মাঝে ত্রাণ বিতরণ অব্যাহত
ঢাকা, ১ ভাদ্র (১৬ আগস্ট) :

কোভিড-১৯ এর সংক্রমণজনিত মহামারিকালে অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রী শেখ হাসিনার উপহার হিসেবে সরকারি ত্রাণসামগ্রী বিতরণ অব্যাহত রয়েছে।

বাগেরহাট জেলা প্রশাসনের উদ্যোগে আজ ৩৩৩ হেল্পলাইনে কল করার ফলে ৫৩টি পরিবারের ২২৩ জন সদস্যের মাঝে ত্রাণ বিতরণ করা হয়েছে।

জেলা তথ্য অফিসার, বাগেরহাট প্রেরিত প্রতিবেদনে এসব তথ্য জানা গিয়েছে।
#
দীপংকর/সাহেলা/সঞ্জীব/সেলিম/২০২১/১৯৩৫ ঘণ্টা 

তথ্যবিবরণী                                                                                                      নম্বর : ৩৯১৭
 দেশে আর কোনো ভ্যাকসিন ঘাটতি থাকবে না
                                           -- স্বাস্থ্যমন্ত্রী 

ঢাকা, ১ ভাদ্র (১৬ আগস্ট) :


স্বাস্থ্য ও পরিবার কল্যাণ মন্ত্রী জাহিদ মালেক বলেছেন, চীন বাংলাদেশের পরীক্ষিত বন্ধু রাষ্ট্র। কোভিড-১৯ মোকাবিলায় চীন সবসময়ই বাংলাদেশের পাশে বন্ধুর মতো হাত বাড়িয়ে দিয়েছে। আজকের চীন-বাংলাদেশ ভ্যাকসিন চুক্তির মাধ্যমে দেশে ভ্যাকসিনের ঘাটতি মেটাতে চীন আরেকবার তার বন্ধুত্বের গভীরতা প্রমাণ করেছে। এই চুক্তি দেশের জন্য এক বিরাট মাইলফলক হয়ে থাকবে। দেশের ৮০ ভাগ মানুষকে ভ্যাকসিনের আওতায় আনতে আজকের এই চুক্তি বিরাট ভূমিকা পালন করবে এবং দেশে আর কোন ভ্যাকসিন ঘাটতি থাকবে না। তবে ভ্যাকসিন উৎপাদন কার্যক্রম পুরোপুরি শুরুর আগ পর্যন্ত বাংলাদেশ চীন, রাশিয়াসহ বিশ্বের অন্যান্য ভ্যাকসিন উৎপাদনকারী দেশের কাছ থেকে ভ্যাকসিন গ্রহণ কাজ চলমান রাখবে।

আজ রাজধানীর মহাখালীর বিসিপিএস অডিটোরিয়াম হলে স্বাস্থ্য অধিদপ্তর আয়োজিত চীনের সিনোফার্ম ভ্যাকসিন যৌথভাবে উৎপাদনের লক্ষ্যে সিনোফার্ম, স্বাস্থ্য ও পরিবার কল্যাণ মন্ত্রণালয় এবং ইনসেপ্টা ভ্যাকসিন লিমিটেডের মধ্যে একটি সমঝোতা চুক্তি স্বাক্ষর অনুষ্ঠানে প্রধান অতিথির বক্তব্যে এসব কথা বলেন মন্ত্রী।

এই চুক্তির ফলে বাংলাদেশ খুব তাড়াতাড়ি দেশেই ভ্যাকসিন উৎপাদন কার্যক্রম শুরু করতে পারবে বলে জানান মন্ত্রী। ভ্যাকসিনের বর্তমান অবস্থা তুলে ধরে এসময় মন্ত্রী আরো জানান, দেশে এ পর্যন্ত বিভিন্ন মাধ্যম থেকে প্রায় ৩ কোটি ডোজ ভ্যাকসিন চলে এসেছে। যা থেকে ১ম ধাপে দেড় কোটি ডোজ এবং ২য় ধাপে ৫৪ লাখ ডোজ মানুষ গ্রহণ করেছে। অবশিষ্ট ১ কোটি ডোজ ভ্যাকসিন এই মুহুর্তে দেশে মজুত আছে। এ মাসের ২২ তারিখের পর চীন থেকে সিনোফার্মের আরো ৫০ লাখ ডোজ ভ্যাকসিন দেশে আসবে। চীনের পাশাপাশি রাশিয়ার কাছ থেকেও আরো ভ্যাকসিন নেয়া হবে। সুতরাং ভ্যাকসিন নিয়ে আগামীতে আরো কোন ঘাটতিতে থাকবে না বাংলাদেশ।

দেশের ৮০ ভাগ মানুষকে ভ্যাকসিন দেয়ার অর্থ হচ্ছে ১৩ কোটি মানুষের জন্য মোট ২৬ কোটি ভ্যাকসিন প্রস্তুত রাখতে হবে। এই বিশাল সংখ্যক ভ্যাকসিন চাহিদা পূরণ করতে চীনের সাথে বাংলাদেশের আজকের এই চুক্তিটি অনেক বড় ভূমিকা রাখবে বলেও মন্ত্রী তার বক্তব্যে উল্লেখ করেন। এক্ষেত্রে মন্ত্রী প্রধানমন্ত্রী শেখ হাসিনাকে চীনের সাথে চুক্তিসহ কোভিড মোকাবিলায় সকল কাজে নেতৃত্ব দেবার জন্য বিশেষ কৃতজ্ঞতা প্রকাশ করেন ও ধন্যবাদ জানান।

স্বাস্থ্যসেবা বিভাগের সচিব লোকমান হোসেন মিয়ার সভাপতিত্বে সভায় গেস্ট অভ্ অনার হিসেবে বক্তব্য রাখেন পররাষ্ট্রমন্ত্রী ড. এ কে আব্দুল মোমেন। পররাষ্ট্রমন্ত্রী বলেন, চীনের সাথে এই ভ্যাকসিন কার্যক্রম শুরু করতে সরকার দিনরাত নিরলস কাজ করেছে। আজ সেই স্বপ্ন পূরণ হলো। এই চুক্তির ফলে এখন থেকে বাংলাদেশেই কোভিড ভ্যাকসিন উৎপাদন হবে এবং খুব দ্রুতই দেশে মানুষের আবারও স¦াভাবিক জীবনযাত্রা শুরু হবে।

অনুষ্ঠানে চীনের সিনোফার্ম ভ্যাকসিন বাংলাদেশ যৌথভাবে উৎপাদনের লক্ষ্যে সিনোফার্ম, স্বাস্থ্য ও পরিবার কল্যাণ মন্ত্রণালয় এবং ইনসেপ্টা ভ্যাকসিনের পক্ষ থেকে যথাক্রমে সমঝোতা স্বাক্ষর করেন স্বাস্থ্য ও পরিবার কল্যাণ মন্ত্রী জাহিদ মালেক, চীনের রাষ্ট্রদূত লি জিমিং এবং ইনসেপ্টা ভ্যাকসিন লিমিটেড ও ইনসেপ্টা ফার্মাসিউটিক্যালস লিমিটেডের চেয়ারম্যান আব্দুল মুক্তাদির।
#

মাইদুল/সাহেলা/সঞ্জীব/জয়নুল/২০২১/২০২০ঘণ্টা
তথ্যবিবরণী                                                                                                 নম্বর :  ৩৯১৬

 

জাতীয় চিড়িয়াখানাকে মাস্টারপ্ল্যানের মাধ্যমে আধুনিক ও বিশ্বমানে রূপান্তর করা হবে

                                                                   -- মৎস্য ও প্রাণিসম্পদ মন্ত্রী

ঢাকা, ১ ভাদ্র (১৬ আগস্ট) :

বাংলাদেশ জাতীয় চিড়িয়াখানাকে মাস্টারপ্ল্যানের মাধ্যমে আধুনিক ও বিশ্বমানে রূপান্তর করা হবে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।


আজ রাজধানীর মিরপুরে বাংলাদেশ জাতীয় চিড়িয়াখানা প্রাঙ্গণে চিড়িয়াখানায় সম্প্রতি জন্ম নেওয়া দু’টি বাঘ শাবকের নামকরণ, নিবন্ধন ও দর্শনার্থীদের জন্য উন্মুক্তকরণ অনুষ্ঠানে মন্ত্রী একথা জানান।


এ সময় গত ২৬ মে ২০২১ তারিখে চিড়িয়াখানায় নতুন জন্ম নেওয়া পুরুষ বাঘ শাবকের নাম ‘দুর্জয়’ এবং মেয়ে বাঘ শাবকের নাম ‘অবন্তিকা’ রাখেন মন্ত্রী।

 
এ সময় মন্ত্রী আরো বলেন, সিঙ্গাপুর, মালয়েশিয়া, থাইল্যান্ডের চিড়িয়াখানার আদলে জাতীয় চিড়িয়াখানাকে গড়ে তোলা হবে। এ লক্ষ্যে মাস্টারপ্ল্যান প্রণয়নের কাজ চলমান রয়েছে। এ কাজে সিঙ্গাপুরের কনসালটেন্ট নিয়োগ করা হয়েছে। চিড়িখানায় প্রাণীদের সাফারি পার্কের মতো করে রাখা হবে। চিড়িখানার ভেতরে আলাদা আলাদা জোন তৈরি করে একই জাতীয় প্রাণী বা পাখিদের একই জোনে রাখার পরিকল্পনা রয়েছে। চিড়িয়াখানা পূর্বের তুলনায় সুসজ্জিত করা হয়েছে, অবকাঠামো উন্নয়ন করা হয়েছে, দর্শনার্থীদের জন্য আধুনিক সুযোগ-সুবিধা তৈরি করা হয়েছে। করোনাকালে স্বাস্থ্যবিধি অনুসরণের ব্যবস্থা রাখা হয়েছে। এভাবে চিড়িয়াখানাকে অপেক্ষাকৃত আধুনিক পর্যায়ে আমরা নিয়ে যাচ্ছি। মাস্টারপ্ল্যান প্রণয়নের পর বাংলাদেশেই হবে আধুনিক চিড়িয়াখানা।


 এ সময় তিনি আরো বলেন, চিড়িয়াখানার জন্য সরকার আইন প্রণয়ন করেছে। ইতোমধ্যে চিড়িয়াখানা আইনের খসড়া মন্ত্রিসভায় নীতিগত অনুমোদন হয়েছে। আইন ও বিধি-বিধানের আওতায় বাংলাদেশের চিড়িয়াখানা পরিচালিত হবে।


 এসময় সাংবাদিকদের এক প্রশ্নের জবাবে করোনা পরিস্থিতি বিবেচনা করে বিনোদন ও পর্যটন কেন্দ্র খোলার ব্যাপারে সরকারি সিদ্ধান্ত অনুসারে স্বাস্থ্যবিধি মেনে চিড়িয়াখানা দর্শনার্থীদের জন্য উন্মুক্ত করে দেওয়া সম্ভব হবে বলে আশা প্রকাশ করেন মন্ত্রী। 


মৎস্য ও প্রাণিসম্পদ মন্ত্রণালয়ের অতিরিক্ত সচিব সুবোল বোস মনি ও মোঃ তৌফিকুল আরিফ, যুগ্ম সচিব এস এম ফেরদৌস আলম, প্রাণিসম্পদ অধিদপ্তরের মহাপরিচালক ডা. শেখ আজিজুর রহমান, পরিচালক ডা. মনজুর মোহাম্মদ শাহজাদা, জাতীয় চিড়িয়াখানার পরিচালক ডা. মোঃ আব্দুল লতীফসহ মন্ত্রণালয় ও প্রাণিসম্পদ অধিদপ্তরের ঊর্ধ্বতন কর্মকর্তাগণ এ সময় উপস্থিত ছিলেন।

#

ইফতেখার/সাহেলা/সঞ্জীব/সেলিম/২০২১/১৯৩০ ঘণ্টা 

তথ্যবিবরণী                                                                                                 নম্বর :  ৩৯১৫
 

জাতীয় শোক দিবস ২০২১ উপলক্ষ্যে  প্রধানমন্ত্রীর সভাপতিত্বে

‘শোক থেকে শক্তি, শোক থেকে জাগরণ’ আলোচনা অনুষ্ঠান ১৭ই আগস্ট সকল মিডিয়ায় প্রচারিত হবে

 

ঢাকা, ১ ভাদ্র (১৬ আগস্ট) :

জাতীয় শোক দিবস ২০২১ উপলক্ষ্যে প্রধানমন্ত্রী শেখ হাসিনার সভাপতিত্বে বিশেষ আলোচনা অনুষ্ঠান ‘শোক থেকে শক্তি, শোক থেকে জাগরণ’ আগামী ১৭ই আগস্ট ইলেক্ট্রনিক, অনলাইন ও সোশ্যাল মিডিয়ায় প্রচারিত হবে।

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটি নিবেদিত অনুষ্ঠানটি ঐ দিন সন্ধ্যা ৭টায় বাংলাদেশ টেলিভিশন এবং সন্ধা ৭টা হতে রাত ১০টার মধ্যে অন্যান্য টেলিভিশন চ্যানেল, বেতার, অনলাইন ও সোশ্যাল মিডিয়ায় প্রচারিত হবে।
#

মোহসিন/সাহেলা/সঞ্জীব/সেলিম/২০২১/১৮৩০ ঘণ্টা 
তথ্যবিবরণী                                                                                                              নম্বর : ৩৯১৪
বিদ্যুৎ প্রতিমন্ত্রীর সাথে রাশিয়ার রাষ্ট্রদূতের সাক্ষাৎ
ঢাকা, ১ ভাদ্র (১৬ আগস্ট) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদের সাথে বাংলাদেশে নিযুক্ত রাশিয়ান ফেডারেশনের রাষ্ট্রদূত Alexander Vikentyevich Mantytskiy আজ সচিবালয়ে তাঁর অফিস কক্ষে সাক্ষাৎ করেন। এ সময় তারা পারস্পারিক স্বার্থ সংশ্লিষ্ট বিভিন্ন বিষয়ে নিয়ে আলোচনা করেন।  


রাশিয়ার রাষ্ট্রদূত বলেন, বাংলাদেশের জ্বালানি খাতে সহযোগিতার ক্ষেত্র বাড়াতে রাশিয়া খুবই আগ্রহী। পারস্পরিক সম্মতির ভিত্তিতে জ্বালানি খাতের বিভিন্ন ক্ষেত্রে সহযোগিতা বিস্তৃত করার লক্ষ্যে সমঝোতা স্বাক্ষরের ওপর গুরুত্বারোপ করে বলেন, এটা দ্রুত করা হলে উভয় দেশই লাভবান হবে। এ সময় তিনি বলেন, বাংলাদেশের জ্বালানি নিরাপত্তা ও গভীর সমুদ্রে অনুসন্ধান কার্যক্রমে রাশিয়া অবদান রাখতে পারে।

প্রতিমন্ত্রী রাশিয়াকে পরীক্ষিত বন্ধু অভিহিত করে বলেন, বাংলাদেশের ইঞ্জিনিয়ারদের  প্রশিক্ষণ প্রদানে রাশিয়া সহযোগিতা করতে পারে। অনসোর তেল-গ্যাস অন্বেষণেও রাশিয়ার অভিজ্ঞতা আমরা কাজে লাগাতে পারি। বিদ্যুৎ ও জ্বালানি খাতের পরিধি উত্তরোত্তর বৃদ্ধি পাচ্ছে। সৃষ্টি হয়েছে নিরাপদ বিনিয়োগের পরিবেশ। তিনি আরো বলেন, রাশিয়ার সরকারি ও বেসরকারি কোম্পানির বিনিয়োগকে বাংলাদেশে স্বাগত জানানো হবে। 

#

আসলাম/সাহেলা/সঞ্জীব/জয়নুল/২০২১/১৯১৫ঘণ্টা
তথ্যবিবরণী                                                                                                           নম্বর : ৩৯১৩
ময়মনসিংহ মেডিকেল কলেজ হাসপাতালে অদ্যাবধি
৭ হাজার ৪৪৫ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী
ময়মনসিংহ, ১ ভাদ্র (১৬ আগস্ট) :


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে ব্যক্তিগত উদ্যোগে আজ ৩১২টি-সহ অদ্যাবধি সর্বমোট ৭ হাজার ৪৪৫ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।

মমেক হাসপাতালে আগামীকাল সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।

উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 

#

ফয়সল/সাহেলা/সঞ্জীব/জয়নুল/২০২১/১৯১০ঘণ্টা
তথ্যবিবরণী                                                                                                          নম্বর : ৩৯১২
ময়মনসিংহ মেডিকেল কলেজ হাসপাতালে অক্সিজেন
কনসেনট্রেটর ও পালস অক্সিমিটার প্রদান করলেন গণপূর্ত প্রতিমন্ত্রী
ময়মনসিংহ, ১ ভাদ্র (১৬ আগস্ট) :


গৃহায়ন ও গণপূর্ত প্রতিমন্ত্রী শরীফ আহমেদ করোনা আক্রান্ত রোগীদের চিকিৎসার উদ্দেশ্যে ময়মনসিংহ মেডিকেল কলেজ হাসপাতালে ৫০টি অক্সিজেন কনসেনট্রেটর এবং ৫০০টি পালস অক্সিমিটার প্রদান করেছেন।

আজ ময়মনসিংহের তারেক স্মৃতি অডিটোরিয়ামে (টাউন হল অডিটোরিয়াম) আয়োজিত এক অনুষ্ঠানের মাধ্যমে ময়মনসিংহ মেডিকেল কলেজ হাসপাতালের পরিচালক ব্রিগেডিয়ার জেনারেল মোঃ ফজলুল কবিরের নিকট প্রতিমন্ত্রী এসব চিকিৎসা সরঞ্জাম হস্তান্তর করেন।

প্রতিমন্ত্রী করোনা আক্রান্ত রোগীদের অধিকতর উন্নত চিকিৎসার উদ্দেশ্যে ব্যক্তিগত তহবিল হতে কেনা এসব চিকিৎসা সরঞ্জাম প্রদান করেন। ইতোপূর্বে এ প্রতিষ্ঠানে তিনি ব্যক্তিগত তহবিল হতে কেনা পঞ্চাশটি অক্সিজেন সিলিন্ডার এবং দশ হাজার সার্জিক্যাল মাস্ক প্রদান করেছেন।

উল্লেখ্য সাধারণত করোনা আক্রান্ত রোগীদের শ্বাসকষ্টজনিত কারণে শরীরে অক্সিজেনের স্বল্পতা দেখা দেয় এবং সংকটাপন্ন রোগীদের কৃত্রিম অক্সিজেন সরবরাহ করা প্রয়োজন হয়ে পড়ে। কৃত্রিম অক্সিজেন সরবরাহের জন্য একটি আধুনিক প্রযুক্তিসম্পন্ন যন্ত্র অক্সিজেন কনসেনট্রেটর। অপরদিকে রক্তের নমুনা ছাড়াই পালস অক্সিমিটার এর সাহায্যে শরীরের অক্সিজেন লেভেল পরিমাপ করা যায়। এসব উন্নত প্রযুক্তির চিকিৎসা সরঞ্জাম করোনা রোগীদের সুচিকিৎসায় সহায়ক ভূমিকা পালন করবে বলে জানান ময়মনসিংহ মেডিকেল কলেজ হাসপাতালের পরিচালক ব্রিগেডিয়ার জেনারেল মোহাম্মদ ফজলুল কবির। তিনি জানান, সাধারণত সরকারি হাসপাতালগুলোতে সিলিন্ডার হতে কৃত্রিম অক্সিজেন সরবরাহ করা হয়ে থাকে। প্রতিমন্ত্রীর সরবরাহ করা এসব উচ্চ প্রযুক্তির সরঞ্জাম বর্তমান কোভিড পরিস্থিতিতে করোনা আক্রান্ত রোগীদের চিকিৎসায় গুরুত্বপূর্ণ ভূমিকা পালন করবে।

ময়মনসিংহ মেডিকেল কলেজ হাসপাতালের পরিচালকের সভাপতিত্বে অনুষ্ঠিত এই অনুষ্ঠানে বিশেষ অতিথি হিসেবে উপস্থিত ছিলেন ময়মনসিংহ সিটি কর্পোরেশনের মেয়র একরামুল হক টিটু এবং জেলা ও বিভাগীয় পর্যায়ের সরকারি কর্মকর্তাবৃন্দ এবং স্থানীয় আওয়ামী লীগ নেতৃবৃন্দ উপস্থিত ছিলেন।
#

রেজাউল/সাহেলা/সঞ্জীব/জয়নুল/২০২১/১৯০০ঘণ্টা
তথ্যবিবরণী                                                                                                               নম্বর : ৩৯১১
রেমিট্যান্স বিতরণ সহজ করতে এনসিসি ব্যাংকের সাথে প্রবাসী কল্যাণ ব্যাংকের চুক্তি
ঢাকা, ১ ভাদ্র (১৬ আগস্ট) :


আজ  প্রবাসী কল্যাণ ও বৈদেশিক কর্মসংস্থান মন্ত্রণালয়ের সভাকক্ষে ন্যাশনাল ক্রেডিট এন্ড কমার্স (এনসিসি) ব্যাংকের সাথে প্রবাসী কল্যাণ ব্যাংকের একটি চুক্তি স্বাক্ষরিত হয়েছে। প্রবাসী কল্যাণ ব্যাংকের সকল শাখা থেকে প্রবাসীদের রেমিট্যান্স বিতরণ প্রক্রিয়া সহজ করতে এনসিসি ব্যাংকের সাথে প্রবাসী কল্যাণ ব্যাংকের চুক্তিটি স্বাক্ষরিত হয়েছে। 


অনুষ্ঠানে প্রধান অতিথি হিসেবে উপস্থিত ছিলেন প্রবাসী কল্যাণ ও বৈদেশিক কর্মসংস্থান মন্ত্রণালয়ের সচিব ও প্রবাসী কল্যাণ ব্যাংকের চেয়ারম্যান ড. আহমেদ মুনিরুছ সালেহীন। 


ড. আহমেদ মুনিরুছ সালেহীন বলেন, প্রবাস আয় দেশের জন্য খুবই গুরুত্বপূর্ণ। করোনা মহামারির কারণে বৈশ্বিক  অর্থনীতিতে মন্দাভাব চললেও প্রবাস আয়ের ধারা ঊর্ধ্বমুখী। দেশের উন্নয়নে প্রবাস আয় তথা বৈদেশিক কর্মসংস্থানের অবদান টিকিয়ে রাখতে হলে প্রবাসীদের অগ্রাধিকারভিত্তিতে বিভিন্ন সহযোগিতা প্রদান করতে হবে। এরই অংশ হিসেবে প্রবাসীদের রেমিট্যান্স বিতরণ প্রক্রিয়া সহজ করতে এই চুক্তি করা হয়েছে। তিনি আশা ব্যক্ত করে বলেন, এই চুক্তির ফলে প্রবাসীরা উপকৃত হবে।

এতে আরো বক্তব্য রাখেন, ওয়েজ আর্নার্স কল্যাণ বোর্ডের মহাপরিচালক মোঃ হামিদুর রহমান, প্রবাসী কল্যাণ ব্যাংকের ব্যবস্থাপনা পরিচালক মোঃ জাহিদুল হক এবং এনসিসি ব্যাংকর ব্যবস্থাপনা পরিচালক মামদুদুর রহমান।

এরপর প্রবাসী কল্যাণ ব্যাংকের পক্ষে এর ব্যবস্থাপনা পরিচালক মোঃ জাহিদুল হক এবং এনসিসি ব্যাংকের পক্ষে এর ব্যবস্থাপনা পরিচালক মামদুদুর রহমান এ চুক্তিতে স্বাক্ষর করেন।

উল্লেখ্য, এই চুক্তি স্বাক্ষরের ফলে এখন হতে বিভিন্ন ঊীপযধহমব ঐড়ঁংব এর মাধ্যমে সুবিধাভোগীরা  প্রবাসী কল্যাণ ব্যাংক এর ৮৬টি শাখা হতে বিদেশ হতে প্রেরিত রেমিট্যান্স সরাসরি গ্রহণ করতে পারবেন।
#

রাশেদুজ্জামান/সাহেলা/সঞ্জীব/জয়নুল/২০২১/১৮৪৫ঘণ্টা

তথ্যবিবরণী 








      নম্বর : ৩৯১০
বঙ্গবন্ধু হত্যার নেপথ্য তথ্য উদ্‌ঘাটন এখন সময়ের দাবি

                               -- তথ্য ও সম্প্রচার সচিব

ঢাকা, ১ ভাদ্র (১৬ আগস্ট) :

বঙ্গবন্ধু হত্যার নেপথ্য তথ্য উদ্‌ঘাটন এখন সময়ের দাবি, বলেছেন তথ্য ও সম্প্রচার সচিব  মোঃ মকবুল হোসেন।


আজ সচিবালয়ে তথ্য অধিদফতর আয়োজিত ‘জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী ও জাতীয় শোক দিবস উপলক্ষ্যে ভার্চুয়াল আলোচনা সভায় প্রধান অতিথির বক্তৃতায় সচিব বলেন, ‘বঙ্গবন্ধু হত্যার নকশা একদিনে হয়নি বা এটি শুধুমাত্র গুটিকতক সেনাসদস্যের বিষয় নয়। একশ’ মিনিট ধরে পরিচালিত এই হত্যাকাণ্ড স্বাধীনতা বিরোধীদের দীর্ঘদিনের পরিকল্পিত চক্রান্তের অংশ এবং স্বাধীনতার অর্ধশত বছর পরেও সেই ষড়যন্ত্রকারীরা এখনো সক্রিয় আছে। সেকারণেই বঙ্গবন্ধু হত্যার নেপথ্য তথ্য উদ্‌ঘাটন এখন সময়ের দাবি।’ 


সচিব মোঃ মকবুল হোসেন বলেন, ‘বঙ্গবন্ধুর রাজনীতি, প্রশাসনিক দক্ষতা ও চিন্তাচেতনা একান্তই তার নিজস্ব, তার সমসাময়িক বা পূর্বের কোনো বিশ্বনেতার ভাবনা তিনি অনুসরণ করেননি। এখানেই তিনি অনন্য। বঙ্গবন্ধুই প্রথম বাঙালিদের জন্য স্বাধীন রাষ্ট্রের স্বপ্ন দেখেছেন এবং কোটি কোটি বাঙালিকে অনুপ্রাণিত করে মহান মুক্তিযুদ্ধের মাধ্যমে স্বাধীন বাংলাদেশ প্রতিষ্ঠা করেছেন। সেকারণেই তিনি সর্বকালের সর্বশ্রেষ্ঠ বাঙালি এবং তার আদর্শ সকল বাঙালির জন্য অনুসরণীয় এবং জীবনের পাথেয়স্বরূপ।’


প্রধান তথ্য অফিসার মোঃ শাহেনুর মিয়ার সভাপতিত্বে সভায় বাংলাদেশ প্রেস ইনস্টিটিউটের মহাপরিচালক জাফর ওয়াজেদ, জাতীয় গণমাধ্যম ইনস্টিটিউটের মহাপরিচালক শাহিন ইসলাম, বাংলাদেশ টেলিভিশনের মহাপরিচালক সোহরাব হোসেন, গণযোগাযোগ অধিদপ্তরের মহাপরিচালক বিধান চন্দ্র কর্মকার, তথ্য অধিদফতরের অতিরিক্ত প্রধান তথ্য অফিসার ফায়জুল হক, বাংলাদেশ চলচ্চিত্র ও টেলিভিশন ইনস্টিটিউটের প্রধান নির্বাহী মোঃ আবুল কালাম আজাদ, তথ্য অধিদফতর ও এর আঞ্চলিক দপ্তরগুলোর কর্মকর্তাবৃন্দ এবং বিভিন্ন মন্ত্রণালয় ও বিভাগে সংযুক্ত জনসংযোগ কর্মকর্তাবৃন্দ ভার্চুয়াল প্লাটফর্মে বঙ্গবন্ধুর জীবন ও কর্মের ওপর আলোকপাত করেন এবং জাতীয় শোক দিবসে নিজ নিজ দপ্তরে পালিত কর্মসূচি তুলে ধরেন।

#

আকরাম/সাহেলা/সঞ্জীব/সেলিম/২০২১/১৮৩০ ঘণ্টা 

তথ্যবিবরণী 








      নম্বর : ৩৯০৯
রাজশাহী বিশ্ববিদ্যালয়ের আহত ছাত্রনেতা মাসুদকে 

এক লাখ টাকা অনুদান দিলেন তথ্য প্রতিমন্ত্রী
ঢাকা, ১ ভাদ্র (১৬ আগস্ট) :

২০১৪  সালে রাজশাহী বিশ্ববিদ্যালয় ক্যাম্পাসে জামাত-শিবিরের নারকীয় হামলায় নির্মমভাবে আহত ও পা হারানো একই বিশ্ববিদ্যালয়ের উদীয়মান ছাত্রলীগ নেতা আব্দুল্লাহ আল মাসুদকে এক লাখ টাকা অনুদান দিয়েছেন তথ্য ও সম্প্রচার প্রতিমন্ত্রী ডাঃ মোঃ মুরাদ হাসান।

আজ সচিবালয়ে প্রতিমন্ত্রীর কক্ষে আহত আবদুল্লাহ আল মাসুদের নিকট প্রতিমন্ত্রী এ অনুদানের টাকা হস্তান্তর করেন। তিনি মাসুদের চিকিৎসার প্রয়োজনীয় পদক্ষেপ গ্রহণের কথা জানান।

এ সময় গণমাধ্যমকর্মীদের সামনে আবেগাপ্লুত মাসুদ তথ্য প্রতিমন্ত্রীর প্রতি কৃতজ্ঞতা জানিয়ে বলেন, ৫-৬ লাখ টাকার সংকুলান হলে তিনি একটি কৃত্রিম পা সংযোজন করতে পারবেন। এতে কিছুটা হলেও স্বাভাবিক জীবন যাপন করতে পারবেন তিনি। তিনি তার ভবিষ্যতে চলার জন্য একটি চাকুরীর ব্যবস্থা করে দেয়ার জন্য প্রধানমন্ত্রী শেখ হাসিনা ও আওয়ামী লীগের সিনিয়র নেতৃবৃন্দের দৃষ্টি আকর্ষণ করেন।
#

তথ্যবিবরণী                                                                                                                নম্বর : ৩৯০৮
রেলকে ভারসাম্যপূর্ণ যোগাযোগ মাধ্যম হিসেবে
গড়ে তোলার জন্য বর্তমান সরকার উদ্যোগ নিয়েছে
                                            -- রেলপথ মন্ত্রী
ঢাকা, ১ ভাদ্র (১৬ আগস্ট) :


রেলপথ মন্ত্রী মোঃ নূরুল ইসলাম সুজন বলেছেন, রেলকে একটি ভারসাম্যপূর্ণ যোগাযোগ মাধ্যম হিসেবে গড়ে তোলার জন্য বর্তমান  সরকার উদ্যোগ নিয়েছে। প্রধানমন্ত্রী শেখ হাসিনা আলাদা মন্ত্রণালয় করে রেল খাতে অধিক বরাদ্দ দিচ্ছেন। নতুন নতুন প্রকল্প নেয়া হচ্ছে, সারা দেশকে রেল নেটওয়ার্কের আওতায় আনার উদ্যোগ নেয়া হয়েছে। 


মন্ত্রী আজ রেল ভবনে বঙ্গবন্ধু শেখ মুজিবুর রহমানের ৪৬ তম শাহাদত বার্ষিকীতে জাতীয় শোক দিবস উপলক্ষ্যে দোয়া মাহফিল ও আলোচনাসভায় প্রধান অতিথির বক্তব্যে এসব কথা বলেন। 


মন্ত্রী বঙ্গবন্ধুর ওপর আলোকপাত করতে গিয়ে বলেন, বঙ্গবন্ধুর স্বপ্ন ছিল একটি ক্ষুধামুক্ত, দারিদ্র্যমুক্ত, শোষণহীন রাষ্ট্র প্রতিষ্ঠা করা। তিনি বলেন, গরিব, দুঃখী মেহনতী মানুষের মুখে হাসি ফোটানোর লক্ষ্য ছিল বঙ্গবন্ধুর। তিনি মানবিক গুণাবলি সমৃদ্ধ ছিলেন। বর্তমান প্রধানমন্ত্রীর নেতৃত্বে সরকার সেই লক্ষ্যে কাজ করে যাচ্ছে। 


বঙ্গবন্ধু বাঙালি জাতিকে ঐক্যবদ্ধ করেছেন। সাধারণ মানুষের হৃদয়ে স্থান করে নিয়েছিলেন। স্বাধীনতার পর বঙ্গবন্ধু দেশকে গড়ে তোলার কাজে হাত দেন। একটি যুদ্ধবিধ্বস্ত দেশকে তিনি দ্রুত সময়ের মধ্যে পুনর্গঠিত করেছিলেন। নয় মাসের মধ্যে পৃথিবীর অন্যতম একটি সংবিধান বঙ্গবন্ধু উপহার দিয়েছিলেন বাঙালি জাতিকে। কিন্তু দেশি ও আন্তর্জাতিক চক্রান্ত দেশকে অনিশ্চয়তার দিকে ঠেলে দেয়ার উদ্দেশ্যেই বঙ্গবন্ধুকে হত্যা করেছিল। 


মন্ত্রী বলেন, উন্নয়ন-অগ্রগতি ও স্বাধীনতাকে নিরাপদ করতে হলে ষড়যন্ত্রকারীদের চিহ্নিত করার পাশাপাশি সর্বদা সতর্ক থাকতে হবে, বিচারের আওতায় আনতে হবে। মন্ত্রী এ সময় রেলওয়েতে কর্মরত সকল কর্মকর্তা-কর্মচারীদের উদ্দেশ্যে বলেন, একটি আধুনিক, যুগোপযোগী ও উন্নত রেল  ব্যবস্থা গড়ে তোলার লক্ষ্যে সবাইকে ঐক্যবদ্ধ হয়ে কাজ করতে হবে। আর এটি করতে পারলেই বঙ্গবন্ধুর স্বপ্ন বাস্তবায়িত হবে বলে মন্ত্রী উল্লেখ করেন। 


এ অনুষ্ঠানে বিশেষ অতিথি হিসেবে রেলপথ মন্ত্রণালয়ের সচিব মোঃ সেলিম রেজা ও সভাপতি হিসেবে বক্তব্য রাখেন বাংলাদেশ রেলওয়ের মহাপরিচালক ধীরেন্দ্র নাথ মজুমদার। 

                   Number : 3907
Press Statement by Foreign Ministry on current situation of Afghanistan

Dhaka, 16 August:


Ministry of Foreign Affairs in Dhaka today issued a press statement on the current situation of Afghanistan. The full text of the press statement is given below;

"Bangladesh is carefully observing the fast evolving situation in Afghanistan, which, we believe, may have an impact on the region and beyond.

Bangladesh and Afghanistan share historical and cultural linkages. It is a fellow member of SAARC and an integral part of South Asia. Bangladesh recalls the invaluable support extended by the government and the people of Afghanistan to Bangladesh during our War of Liberation. Bangladesh is committed to working with Afghanistan for fulfilling the visionary policy of the Hon’ble Prime Minister Sheikh Hasina that the region must grow and prosper together for this development to be sustainable.

Bangladesh believes that a democratic and pluralistic Afghanistan as chosen by its people is the only guarantee of stability and development in the country. In this regard, Bangladesh considers itself a potential development partner and a friend of Afghanistan. We stand ready to share our best practices with Afghanistan in a range of areas, such as basic education, community healthcare, sanitation, human resources development, agriculture, climate change adaptation, disaster management and ICT enabled public service delivery.The successful outreach of Bangladeshi NGOs who have been operating in Afghanistan for the last twenty years has demonstrated that expertise.

Bangladesh firmly believes that it is upon the people of Afghanistan to rebuild their country and decide the course of the future themselves.We wish to see Afghanistan as a peaceful, stable, prosperous, responsible and contributing member of the South Asian region and the global community. Bangladesh would be happy to continue to work with the people of Afghanistan and the international community for the socio-economic development of the country. 

We urge all stakeholders in Afghanistan to maintain peace and calm ensuring safety and security of all including foreign nationals."
 

#

      নম্বর : ৩৯০৬
বাংলাদেশ আজ উন্নয়নের রোল মডেল

যুক্তরাষ্ট্রে জাতীয় শোক দিবসের অনুষ্ঠানে বাণিজ্যমন্ত্রী
ঢাকা, ১ ভাদ্র (১৬আগষ্ট)


মার্কিন যুক্তরাষ্ট্রে সফররত বাণিজ্যমন্ত্রী টিপু মুনশি বলেছেন, নতুন প্রজন্মকে জাতির পিতা বঙ্গবন্ধু শেখ মুজিবুর রহমান সম্পর্কে জানতে হবে। বঙ্গবন্ধুর আদর্শকে ধারণ করে বিশ্ব দরবারে নিজেদেরকে সুনাগরিক হিসেবে প্রতিষ্ঠিত করতে হবে। বাংলাদেশের জন্য বঙ্গবন্ধুর অবদান নতুন প্রজন্মকে জানতে হবে। বাংলাদেশকে ভবিষ্যত প্রজন্মের জন্য একটি উন্নত এবং নিরাপদ আবাসস্থলে আবাসস্থলে রুপান্তরিত করতে ভূমিকা রাখতে হবে। বাণিজ্যমন্ত্রী বলেন, বঙ্গবন্ধু বাংলাদেশ স্বাধীন করে গেছেন। আজ তাঁরই সুযোগ কন্যা প্রধানমন্ত্রী শেখ হাসিনা বঙ্গবন্ধুর সুজলা সুফলা উন্নত বাংলাদেশ গড়ার জন্য কাজ করে যাচ্ছেন। বিশ্ববাসী আজ বাংলাদেশের উন্নয়নের প্রশংসা করছেন। বাংলাদেশ আজ বিশ্বে উন্নয়নের রোল মডেল। দ্রুত গতিতে এগিয়ে যাচ্ছে বাংলাদেশ।


বাণিজমন্ত্রী মার্কিন যুক্তরাষ্ট্রের লস এঞ্জেলস্থ বাংলাদেশ কনস্যুলেট আয়োজিত বাংলাদেশের স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদাতবার্ষিকী ও জাতীয় শোক দিবস উপলক্ষ্যে কনস্যুলেটের বঙ্গবন্ধু সাংস্কৃতিক কেন্দ্রে আলোচনা সভায় প্রধান অতিথির বক্তৃতায় এসব কথা বলেন।


মন্ত্রী  জাতির পিতা বঙ্গবন্ধু শেখ মুজিবুর রহমান, বঙ্গমাতা ফজিলাতুন নেছা মুজিবসহ তাঁদের পরিবারের শহিদ সকল সদস্যগণের প্রতি গভীর শ্রদ্ধা জানান এবং মরহুমগণের আত্মার মাগফিরাত কামনা করেন।


এরপর তিনি চ্যান্সেরির বঙ্গবন্ধু সাংস্কৃতিক কেন্দ্রে স্থাপিত জাতির পিতার ম্যুরালে পুষ্পস্তবক অর্পণ করেন। অনুষ্ঠানে জাতির পিতার জীবন ও কর্মের উপর নির্মিত একটি প্রামাণ্যচিত্র “চিরঞ্জীব বঙ্গবন্ধু” প্রদর্শন করা হয়।


কনসাল জেনারেল তারেক মোহাম্মদের সভাপতিত্বে অনুষ্ঠানে মার্কিন যুক্তরাষ্ট্রে অবস্থানরত ঢাকা ওয়াসার ব্যবস্থাপনা পরিচালক প্রকৌশলী তাকসিন এ খান, বাণিজ্য মন্ত্রণালয় ও পররাষ্ট্র মন্ত্রণালয় এর ঊধ্বর্তন কর্মকর্তাগণসহ লস এন্জে্লস-এ বসবাসরত ব্যবসায়ী নেতৃবৃন্দ এবং প্রবাসী বাংলাদেশিগণ উপস্থিত ছিলেন। 

      নম্বর : ৩৯০৫

সংকট ও দুর্দিনে মানুষের পাশে দাঁড়ানোই আওয়ামী লীগের ঐতিহ্য







-শিল্প প্রতিমন্ত্রী

ঢাকা, ১ ভাদ্র (১৬ আগস্ট):

শিল্প প্রতিমন্ত্রী কামাল আহমেদ মজুমদার বলেছেন, সংকট ও দুর্দিনে মানুষের পাশে দাঁড়ানোই আওয়ামী লীগের ঐতিহ্য। করোনা দু:সময়ের কান্ডারী প্রধানমন্ত্রী শেখ হাসিনার নির্দেশনায় আওয়ামী লীগ অসহায় ও অভুক্ত মানুষের কাছে খাদ্যসামগ্রী পৌঁছে দিচ্ছে। 


প্রতিমন্ত্রী আজ মিরপুর পশ্চিম কাফরুলে হালিম ফাউন্ডেশন উচ্চ বিদ্যালয়ে জাতীয় শোক দিবস এবং করোনা মহামারিতে ক্ষতিগ্রস্থ গরীব ও দুস্থদের মাঝে খাদ্যসামগ্রী বিতরণ অনুষ্ঠানে প্রধান অতিথির বক্তৃতায় এ কথা বলেন। 

প্রতিমন্ত্রী বলেন, সর্বকালের সর্বশ্রেষ্ঠ বাঙ্গালি জাতির পিতা বঙ্গবন্ধু শেখ মুজিবুর  তাঁর দূরদর্শী নেতৃত্বে বহু বছরের শোষণ দু:শাসনের অবসান ঘটিয়ে গড়ে তোলেন সমৃদ্ধশালী গণতান্ত্রিক সার্বভৌম বাংলাদেশ। বঙ্গবন্ধু কন্যা জননেত্রী শেখ হাসিনা শোককে শক্তিতে পরিণত করে আজও সাহসী নেতৃত্বে প্রতিটি পদক্ষেপ গ্রহণ করছেন। এর ফলে মহামারি করোনার মধ্যেও বাংলাদেশ নতুন দিগন্তে উম্মোচিত হচ্ছে। সফল রাষ্ট্রনায়ক হিসেবে বিশ্বের দৃষ্টি কেড়েছেন তিনি। 

প্রতিমন্ত্রী তাঁর নির্বাচনী এলাকার ১৪নং ওয়ার্ডের  ৪৫০জন গরীব ও দুস্থদের মধ্যে খাদ্যসামগ্রী হিসেবে চাল, ডাল, আলু, পিঁয়াজ, লবণ, চিনি, সয়াবিন তেল, সাবান, হ্যান্ড স্যানিটাইজার, মাস্ক বিতরণ করেন।  

অনুষ্ঠানে ১৪নং ওয়ার্ড আওয়ামী লীগের সভাপতি মোঃ বেলাল উদ্দিন আহমেদ এর সভাপতিত্বে অন্যান্যের মধ্যে মহানগর আওয়ামী লীগের বিজ্ঞান ও প্রযুক্তি বিষয়ক সম্পাদক নাজমুল আলম ভূঁইয়া জুয়েল, নগর আওয়ামী লীগ নেতা বীর মুক্তিযোদ্ধা হাজী ইসমাইল হোসেন ও অন্যান্য নেতৃবৃন্দ বক্তৃতা করেন।     

#
রফিকুল/পরীক্ষিৎ/শাম্মী/সুবর্ণা/মাসুম/২০২১/ ১৫৩০ ঘণ্টা
তথ্যবিবরণী








           নম্বর: ৩৯০৪
ওয়াশিংটনে বাংলাদেশ দূতাবাসে জাতীয় শোক দিবস পালিত
ওয়াশিংটন ডিসি, (১৬ আগস্ট):


জাতীয় শোক দিবস ও জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী গতকাল ওয়াশিংটন ডিসিতে বাংলাদেশ দূতাবাস যথাযোগ্য মর্যাদায় পালন করেছে।

অনুষ্ঠানে সংসদ সদস্য আনোয়ার হোসেন মঞ্জু  প্রধান অতিথি হিসেবে এবং বিশ্ব ব্যাংকে বাংলাদেশের বিকল্প নির্বাহী পরিচালক  মোহাম্মদ শফিউল আলম বিশেষ অতিথি হিসেবে উপস্থিত ছিলেন।


অনুষ্ঠানে বক্তারা বঙ্গবন্ধুর আদর্শকে সমুন্নত রাখার এবং জাতির পিতার স্বপ্নের সোনার বাংলা গড়ার জন্য নিরলসভাবে কাজ করার মাধ্যমে শোককে শক্তিতে রূপান্তরের আহ্বান জানান। তাঁরা বাংলাদেশকে বিশ্ব দরবারে প্রতিষ্ঠিত করার জন্য বঙ্গবন্ধু শেখ মুজিবুর রহমানের দৃষ্টিভঙ্গির কথা তুলে ধরেন এবং জাতির অগ্রগতি বিপন্নকারী স্বাধীনতাবিরোধী শক্তি দ্বারা বঙ্গবন্ধুকে সপরিবারে হত্যার এ জঘন্য কাজের নিন্দা জানান। 


অনুষ্ঠান শেষে বঙ্গবন্ধুর জীবন ও মুক্তিযুদ্ধের ইতিহাস নিয়ে একটি তথ্যচিত্র প্রদর্শন করা হয়। ১৫ আগস্টের সকল শহিদ এবং মুক্তিযুদ্ধে শহিদ বীরদের বিদেহী আত্মার মাগফেরাত কামনা করে একটি বিশেষ প্রার্থনাও অনুষ্ঠিত হয়।
#
পরীক্ষিৎ/হাসান/শাম্মী/সুবর্ণা/মাসুম/২০২১/১১০০ ঘণ্টা

তথ্যবিবরণী








    নম্বর : ৩৯০২
লিসবনে বাংলাদেশ দূতাবাসে জাতীয় শোক দিবস পালিত

লিসবন, (১৬ আগস্ট):


স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদাতবার্ষিকী ও জাতীয় শোক দিবস পর্তুগালের রাজধানী লিসবনে গতকাল বাংলাদেশ দূতাবাস যথাযথ মর্যাদা ও ভাবগাম্ভীর্যের সাথে পালন করেছে।

দূতাবাসের কর্মকর্তাদের নিয়ে রাষ্ট্রদূত তারিক আহসান কর্তৃক জাতীয় পতাকা অতপর অর্ধনমিতকরণের মধ্য দিয়ে দিনব্যাপী কর্মসূচির সূচনা হয়। এরপর দূতাবাস চত্বরে জাতির পিতা বঙ্গবন্ধু শেখ মুজিবুর রহমানের ছাত্রাবস্থা থেকে শুরু করে স্বদেশ প্রত্যাবর্তন পর্যন্ত সময়ে তাঁর রাজনৈতিক জীবনের যুগান্তকারী ঘটনাবলীর ওপর “আলোকচিত্রে সংগ্রামী বঙ্গবন্ধু” শীর্ষক এক আলোকচিত্র প্রদর্শনীর উদ্বোধন করেন রাষ্ট্রদূত তারিক আহসান । 


দিবসটি উপলক্ষ্যে সন্ধ্যায় এক স্মরণ সভার আয়োজন করা হয়। এ পর্বের শুরুতে রাষ্ট্রদূত ও দূতাবাসের কর্মকর্তা-কর্মচারীগণ এবং বাংলাদেশি বিভিন্ন সংগঠণের নেতা ও কর্মীগণ জাতির পিতার প্রতিকৃতিতে পুষ্পস্তবক অর্পণ করেন। এর পর জাতির জনক ও তাঁর পরিবারবর্গ এবং মহান মুক্তিযুদ্ধে আত্মোৎসর্গকারী সকল শহিদদের স্মরণে এক মিনিট নীরবতা পালন করা হয়। অতঃপর জাতীয় শোক দিবস উপলক্ষে একটি আলোচনা সভা অনুষ্ঠিত হয়।

রাষ্ট্রদূত তারিক আহসান তাঁর বক্তব্যের  শুরুতেই ১৫ আগস্ট ১৯৭৫-এর অভিশপ্ত রাতে প্রতিক্রিয়াশীল শক্তির নীল নক্‌শায় শাহাদাৎ বরণকারী জাতির পিতা বঙ্গবন্ধু শেখ মুজিবুর রহমান ও তাঁর পরিবারের সদস্যগণসহ সকল শহিদের প্রতি বিনম্র শ্রদ্ধা নিবেদন করেন। তিনি বলেন, বঙ্গবন্ধুর প্রাণনাশের মাধ্যমে ষড়যন্ত্রকারীরা শুধু ব্যক্তি মুজিবুর রহমান-কে হত্যা করেনি, তারা চেয়েছিল বঙ্গবন্ধুর আদর্শ তথা মুক্তিযুদ্ধের চেতনাকে নিশ্চিহ্ন করতে। কিন্তু ঘাতকেরা বাঙ্গালির মন থেকে যেমন বঙ্গবন্ধুর প্রতিচ্ছবিকে মুছে ফেলতে পারেনি; তেমনই মুক্তিযুদ্ধের চেতনার চিরন্তন শিখাকেও নিভিয়ে দিতে পারেনি।  তবে, বঙ্গবন্ধু কন্যা প্রধানমন্ত্রীর উপর বারংবার আক্রমণের কথা উল্লেখ করে তিনি সতর্ক করেন যে, স্বাধীনতা বিরোধী অপশক্তির ষড়যন্ত্র কখনো থেমে থাকেনি। প্রতিক্রিয়াশীল চক্রের এই হুমকি মোকাবেলা করে  প্রধানমন্ত্রীর নেতৃত্বে দেশের উন্নয়নের অগ্রযাত্রাকে অব্যাহত রেখে বঙ্গবন্ধুর স্বপ্নের সোনার বাংলাকে বাস্তবে রূপান্তর করার কাজে সবাইকে সংকল্পবদ্ধ হবার জন্য আহ্বান জানান।


আলোচনা পর্ব শেষে, স্বাধীনতা-পরবর্তী সময়ে বাংলাদেশের রাষ্ট্র/সরকার প্রধান হিসেবে “বঙ্গবন্ধুর নেতৃত্ব” এবং “বঙ্গবন্ধুর শাহাদত” বিষয়ের উপর নির্মিত দু’টি প্রামান্যচিত্র প্রদর্শিত হয়। এর পর, বঙ্গবন্ধুকে উৎসর্গ করে একটি সংক্ষিপ্ত সাংস্কৃতিক পর্ব নিবেদন করা হয়।   

#

পরীক্ষিৎ/হাসান/শাম্মী/সুবর্ণা/মাসুম/২০২১/১১০০ ঘণ্টা

তথ্যবিবরণী








                        নম্বর: ৩৯০৩
ব্রাসেলসে বাংলাদেশ দূতাবাসে জাতীয় শোক দিবস পালিত
ব্রাসেলসে, (১৬ আগস্ট):  

জাতীয় শোক দিবস ও জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী উপলক্ষ্যে বেলজিয়ামের রাজধানী ব্রাসেলসে গতকাল বাংলাদেশ দূতাবাস ভার্চুয়াল অনুষ্ঠানের আয়োজন করেছে।


অনুষ্ঠানের শুরুতে জাতির পিতা বঙ্গবন্ধু শেখ মুজিবুর রহমান ও তাঁর পরিবার এবং ১৯৭৫ সালের ১৫ আগস্টে শহিদ সকলের স্মরণে এক মিনিট নীরবতা পালন করা হয়। এর আগে রাষ্ট্রদূত মাহবুব হাসান সালেসহ  দূতাবাসের সকল কর্মকর্তা-কর্মচারীর পক্ষ থেকে জাতির পিতা বঙ্গবন্ধু শেখ মুজিবুর রহমানের প্রতিকৃতিতে পুষ্পস্তবক অর্পণ করেন। 


আলোচনাপর্বে রাষ্ট্রদূত মাহবুব হাসান সালেহ্ বলেন, জাতির পিতা বঙ্গবন্ধু শেখ মুজিবুর রহমান এবং বাংলাদেশ অভিন্ন ও সমার্থক। তিনি বলেন, ১৯৭৫ সালের ১৫ আগস্টে বঙ্গবন্ধুকে সপরিবারে নির্মমভাবে হত্যার মাধ্যমে কার্যত মুক্তিযুদ্ধের মাধ্যমে অর্জিত স্বাধীন-সার্বভৌম বাংলাদেশকে ধ্বংস করার অপচেষ্টা চালানো হয় এবং বাংলাদেশের পশ্চাদমুখী যাত্রার অপসূচনা ঘটে। কিন্তু জাতির পিতার অবর্তমানে তাঁর সুযোগ্য কন্যা প্রধানমন্ত্রী শেখ হাসিনা বাঙালি জাতিকে আলোর দিশা দেখিয়ে যাচ্ছেন। রাষ্ট্রদূত সালেহ্ বঙ্গবন্ধুর আত্মস্বীকৃত খুনিদের বাংলাদেশে ফিরিয়ে নিয়ে বিচারের রায় কার্যকর করতে প্রবাসীদের আন্তর্জাতিক জনমত গঠনে জোরালো ভূমিকা রাখার আহবান জানান।

জাতীয় শোক দিবসের অনুষ্ঠানের অংশ হিসেবে বঙ্গবন্ধু, বাংলাদেশ ও ১৫ আগস্ট ১৯৭৫ বিষয়ে বাংলাদেশ কর্তৃক ‘‘ফ্রেন্ডস অব লিবারেশন ওয়ার অনার’’ সম্মাননায় ভূষিত হার্ভার্ড বিশ্ববিদ্যালয়ের বিশ্ব স্বাস্থ্য বিভাগের জ্যেষ্ঠ প্রভাষক ড় রিচার্ড ক্যাশ এবং জন হপকিনস বিশ্ববিদ্যালয়ের স্কুল অব মেডিসিনের এমেরিটাস অধ্যাপক ড. উইলিয়াম  গ্রিনো- এর সঙ্গে রাষ্ট্রদূত মাহবুব হাসান সালেহ্ -এর ইংরেজিতে দু’টি কথোপকথন দূতাবাসের ফেসবুক পেইজে আপলোড করা হয়। এছাড়াও, জাতীয় শোক দিবস উপলক্ষ্যে বঙ্গবন্ধুর নেতৃত্ব ও বাংলাদেশ বিষয়ে ব্রাসেলসভিত্তিক সাউথ এশিয়া ডেমোক্রাটিক ফোরাম-এর প্রতিষ্ঠাতা ও নির্বাহী পরিচালক এবং ইউরোপিয়ান পার্লামেন্টের সাবেক সদস্য পাউলো কাসাকা-এর একটি বক্তৃতার ভিডিও দূতাবাসের ফেসবুক পেইজে আপলোড করা হয়। দূতাবাসের ফেসবুক পেইজ (https://www.facebook.com/bangladeshembassybrussels/) থেকে যেকোন সময় ভিডিওগুলো          দেখা যাবে।

এরপর জাতির পিতা বঙ্গবন্ধু শেখ মুজিবুর রহমানের জীবন ও কর্মের ওপর নির্মিত তথ্যচিত্র ‘‘চিরঞ্জীব বঙ্গবন্ধু’’ প্রদর্শন করা হয়। 


কোভিড-১৯ সংক্রান্ত স্থানীয় স্বাস্থ্যবিধি অনুসরণ করে অনুষ্ঠানটি ভার্চুয়াল প্ল্যাটফর্মে আয়োজন করা হয়। অনুষ্ঠানটি দূতাবাসের ফেসবুক পেইজেও সরাসরি সম্প্রচার করা হয়। 
#

তথ্যবিবরণী








                         নম্বর : ৩৯০২
লিসবনে বাংলাদেশ দূতাবাসে জাতীয় শোক দিবস পালিত

লিসবন, (১৬ আগস্ট):


স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদাতবার্ষিকী ও জাতীয় শোক দিবস পর্তুগালের রাজধানী লিসবনে গতকাল বাংলাদেশ দূতাবাস যথাযথ মর্যাদা ও ভাবগাম্ভীর্যের সাথে পালন করেছে।

দূতাবাসের কর্মকর্তাদের নিয়ে রাষ্ট্রদূত তারিক আহসান কর্তৃক জাতীয় পতাকা অতপর অর্ধনমিতকরণের মধ্য দিয়ে দিনব্যাপী কর্মসূচির সূচনা হয়। এরপর দূতাবাস চত্বরে জাতির পিতা বঙ্গবন্ধু শেখ মুজিবুর রহমানের ছাত্রাবস্থা থেকে শুরু করে স্বদেশ প্রত্যাবর্তন পর্যন্ত সময়ে তাঁর রাজনৈতিক জীবনের যুগান্তকারী ঘটনাবলীর ওপর “আলোকচিত্রে সংগ্রামী বঙ্গবন্ধু” শীর্ষক এক আলোকচিত্র প্রদর্শনীর উদ্বোধন করেন রাষ্ট্রদূত তারিক আহসান । 


দিবসটি উপলক্ষ্যে সন্ধ্যায় এক স্মরণ সভার আয়োজন করা হয়। এ পর্বের শুরুতে রাষ্ট্রদূত ও দূতাবাসের কর্মকর্তা-কর্মচারীগণ এবং বাংলাদেশি বিভিন্ন সংগঠণের নেতা ও কর্মীগণ জাতির পিতার প্রতিকৃতিতে পুষ্পস্তবক অর্পণ করেন। এর পর জাতির জনক ও তাঁর পরিবারবর্গ এবং মহান মুক্তিযুদ্ধে আত্মোৎসর্গকারী সকল শহিদদের স্মরণে এক মিনিট নীরবতা পালন করা হয়। অতঃপর জাতীয় শোক দিবস উপলক্ষে একটি আলোচনা সভা অনুষ্ঠিত হয়।

রাষ্ট্রদূত তারিক আহসান তাঁর বক্তব্যের  শুরুতেই ১৫ আগস্ট ১৯৭৫-এর অভিশপ্ত রাতে প্রতিক্রিয়াশীল শক্তির নীল নক্‌শায় শাহাদাৎ বরণকারী জাতির পিতা বঙ্গবন্ধু শেখ মুজিবুর রহমান ও তাঁর পরিবারের সদস্যগণসহ সকল শহিদের প্রতি বিনম্র শ্রদ্ধা নিবেদন করেন। তিনি বলেন, বঙ্গবন্ধুর প্রাণনাশের মাধ্যমে ষড়যন্ত্রকারীরা শুধু ব্যক্তি মুজিবুর রহমান-কে হত্যা করেনি, তারা চেয়েছিল বঙ্গবন্ধুর আদর্শ তথা মুক্তিযুদ্ধের চেতনাকে নিশ্চিহ্ন করতে। কিন্তু ঘাতকেরা বাঙ্গালির মন থেকে যেমন বঙ্গবন্ধুর প্রতিচ্ছবিকে মুছে ফেলতে পারেনি; তেমনই মুক্তিযুদ্ধের চেতনার চিরন্তন শিখাকেও নিভিয়ে দিতে পারেনি।  তবে, বঙ্গবন্ধু কন্যা প্রধানমন্ত্রীর উপর বারংবার আক্রমণের কথা উল্লেখ করে তিনি সতর্ক করেন যে, স্বাধীনতা বিরোধী অপশক্তির ষড়যন্ত্র কখনো থেমে থাকেনি। প্রতিক্রিয়াশীল চক্রের এই হুমকি মোকাবেলা করে  প্রধানমন্ত্রীর নেতৃত্বে দেশের উন্নয়নের অগ্রযাত্রাকে অব্যাহত রেখে বঙ্গবন্ধুর স্বপ্নের সোনার বাংলাকে বাস্তবে রূপান্তর করার কাজে সবাইকে সংকল্পবদ্ধ হবার জন্য আহ্বান জানান।


আলোচনা পর্ব শেষে, স্বাধীনতা-পরবর্তী সময়ে বাংলাদেশের রাষ্ট্র/সরকার প্রধান হিসেবে “বঙ্গবন্ধুর নেতৃত্ব” এবং “বঙ্গবন্ধুর শাহাদত” বিষয়ের উপর নির্মিত দু’টি প্রামান্যচিত্র প্রদর্শিত হয়। এর পর, বঙ্গবন্ধুকে উৎসর্গ করে একটি সংক্ষিপ্ত সাংস্কৃতিক পর্ব নিবেদন করা হয়।   

#

তথ্যবিবরণী                                                                    
                                                 নম্বর : ৩৯০১
জাতিসংঘে বাংলাদেশ স্থায়ী মিশনে জাতীয় শোক দিবস পালন

জাতির পিতার আদর্শ অনুসরণ করেই বিশ্বশান্তি প্রতিষ্ঠায় নেতৃত্বশীল ভূমিকা রাখছে বাংলাদেশ 

                                                                                   -রাষ্ট্রদূত রাবাব ফাতিমা

নিউইয়র্ক, ১৬ আগস্ট :


সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমানের শাহাদতবার্ষিকী এবং জাতীয় শোক দিবস গতকাল জাতিসংঘে বাংলাদেশ স্থায়ী মিশনে যথাযোগ্য মর্যাদায় ভাবগম্ভীর্যের সাথে পালন করা হয়। মিশনের বঙ্গবন্ধু মিলনায়তনে আয়োজন করা হয় জাতীয় শোক দিবসের এ অনুষ্ঠান। কোভিড-১৯ এর প্রেক্ষাপটে মিশন আয়োজিত এই অনুষ্ঠানটি সরাসরি ও ভার্চুয়াল অংশগ্রহণের মাধ্যমে অনুষ্ঠিত হয়। এতে যুক্তরাষ্ট্র আওয়ামী লীগ ও এর সহযোগী সংগঠন, বঙ্গবন্ধু পরিষদ, বঙ্গবন্ধু ফাউন্ডেশন, শেখ হাসিনা মঞ্চের নেতৃবৃন্দ এবং যুক্তরাষ্ট্রে বসবাসরত বীর মুক্তিযোদ্ধাগণসহ বিপুল সংখ্যক প্রবাসী বাংলাদেশি ভার্চুয়ালি অংশগ্রহণ করেন। 


জাতীয় পতাকা অর্ধনমিত রাখা ও জাতীয় সঙ্গীত পরিবেশনের মাধ্যমে এ দিবসের কর্মসূচি শুরু করা হয়। এর পর জাতির পিতা, বঙ্গমাতা এবং তাঁদের শহিদ পরিবারবর্গসহ ১৫ আগস্টের সকল শহীদদের বিদেহী আত্মার প্রতি শ্রদ্ধা জানিয়ে দাড়িয়ে এক মিনিট নীরবতা পালন করা হয়। অত:পর ১৫ আগস্টের শহীদদের আত্মার মাগফেরাত কামনা করে মোনাজাত করা হয়।


বঙ্গবন্ধু মিলনায়তনে রক্ষিত জাতির পিতার প্রতিকৃতিতে পুস্পস্তবক অর্পণের মাধ্যমে শ্রদ্ধাঞ্জলি জ্ঞাপন করেন জাতিসংঘে নিযুক্ত বাংলাদেশের স্থায়ী প্রতিনিধি ও রাষ্ট্রদূত রাবাব ফাতিমার নেতৃত্বে মিশনের সর্বস্তরের কর্মকর্তা ও কর্মচারীগণ। এরপর দিবসটি উপলক্ষ্যে দেওয়া রাষ্ট্রপতি, প্রধানমন্ত্রী, পররাষ্ট্রমন্ত্রী ও পররাষ্ট্র প্রতিমন্ত্রী বাণী পাঠ করে শোনানো হয়। 


বাংলাদেশের মহান স্বাধীনতার সুবর্ণজয়ন্তী ও বিশ্বব্যাপী জাতির পিতার জন্মশতবার্ষিকী উদযাপনের প্রাক্কালে এবারের জাতীয় শোক দিবসের এ অনুষ্ঠান বিশেষ তাৎপর্য বহন করছে মর্মে স্বাগত ভাষণে উল্লেখ করেন রাষ্ট্রদূত রাবাব ফাতিমা। ১৯৭৪ সালে প্রথমবারের মতো জাতিসংঘে দেওয়া জাতির পিতার ভাষণের উদ্বৃতি -‘মানব জাতির অস্তিত্ব রক্ষার জন্য শান্তি একান্ত দরকার। এই শান্তির মধ্যে সারা বিশ্বের সকল নর-নারীর গভীর আশা-আকাঙ্ক্ষা মূর্ত হয়ে রয়েছে। ন্যায় নীতির উপর প্রতিষ্ঠিত না হলে শান্তি কখনো স্থায়ী হতে পারে না’  তুলে ধরেন রাষ্ট্রদূত রাবাব ফাতিমা। তিনি বলেন, জাতির পিতার কালজয়ী সেই ভাষণের মর্মবাণী এবং তাঁর নীতি-আদর্শ অনুসরণ করে বিশ্ব শান্তি প্রতিষ্ঠায় নেতৃত্বশীল ভূমিকা রেখে চলেছে বাংলাদেশ।


বঙ্গবন্ধুর সোনার বাংলা বিনির্মাণে প্রধানমন্ত্রী শেখ হাসিনার নেতৃত্বে রূপকল্প ২০২১, রূপকল্প ২০৪১ এবং ডেল্টা পরিকল্পনা ২১০০ বাস্তবায়নে সকলকে আরও নিবেদিত হওয়ার আহ্বান জানান রাষ্ট্রদূত ফাতিমা। তিনি বলেন, প্রধানমন্ত্রী শেখ হাসিনার দিক-নিদের্শনা ও নেতৃত্বে আমরা জাতিসংঘে ফলপ্রসু অংশগ্রহণ ও তাৎপর্যপূর্ণ অবদান রেখে চলেছি। শান্তিরক্ষা, টেকসই উন্নয়ন, জলবায়ু পরিবর্তন, নারীর ক্ষমতায়নসহ অসংখ্য বহুপাক্ষিক বিষয়ে আমাদের নিবিড় ও নেতৃত্বশীল অংশগ্রহণ ব্যাপকভাবে প্রশংসিত হয়েছে। জাতিসংঘে বাংলাদেশ আজ একমর্যাদা পূর্ণ নাম।


পঁচাত্তরের পনের আগস্টের প্রেক্ষাপটসহ জাতির পিতার জীবন ও কর্ম তুলে ধরেন রাষ্ট্রদূত ফাতিমা। ইতোমধ্যে জাতির পিতা হত্যার বিচারের রায় কার্যকর করেছে মর্মে উল্লেখ করে স্থায়ী প্রতিনিধি বলেন, এখনও দন্ডপ্রাপ্ত খুনীদের কেউ কেউ বিদেশে অবস্থান করছেন। তাদের দেশে ফিরিয়ে এনে বিচারের মুখোমুখি করা আমাদের সকলের দায়িত্ব। এক্ষেত্রে যুক্তরাষ্ট্রে বসবাসরত প্রবাসী বাংলাদেশীদের স্ব স্ব ক্ষেত্রে আরও ভূমিকা রাখার আহ্বান জানান রাষ্ট্রদূত ফাতিমা।


উন্মুক্ত আলোচনা পর্বে বক্তব্য রাখেন যুক্তরাষ্ট্র আওয়ামী লীগ ও এর সহযোগী সংগঠনের বিভিন্ন নেতৃবৃন্দ, মুক্তিযোদ্ধা ও শহিদ পরিবারের সন্তানগণ। বক্তাগণ পনের আগস্টের এই শোককে শক্তিতে রূপান্তর করার মাধ্যমে জাতির পিতা যে স্বপ্নের সোনার বাংলা বিনির্মাণের স্বপ্ন দেখেছিলেন স্ব স্ব অবস্থান থেকে তা অর্জনের দৃঢ় প্রত্যয় ব্যক্ত করেন।

